
 АҢДАТПА 

Жұмыстың жалпы сипаттамасы. Бүгінде еліміздің білім беру жүйесі 

ақпараттық-коммуникациялық технологиялардың қарқынды дамуына 

байланысты ӛзгерістерді бастан кешіріп жатыр. Қазіргі кезде қоғамның 

ақпараттық сипатқа ие болуы негізінде ғаламдық ақпараттық үдерістерге 

ілесуінің мәні зор. Сондықтан білім беру формалары мен әдістеріне деген 

кӛзқарас ӛзгере бастады. Дамыған елдердегі білім беру жүйесінде ерекше 

маңызды болып табылатын мәселелердің бірі – оқытуды ақпараттандыру, оқу 

үрдісінде ақпарттық технологияларды пайдалану болып табылады.  

Қазіргі заман талабына сай дүниежүзінің педагогтары мен ақпараттық 

жүйедегі ғалымдардың оқытудың жаңа технологияларын пайдалануға 

қызығушылықтары артуда. Әлемдегі дамыған мемлекеттер саналатын АҚШ, 

Еуропа, Жапония және Ресей ғалымдары қашықтан оқыту, ақпараттық-

технологияларды енгізу және тиімді пайдалану жайына XXI ғасырдың 

басынан кӛңіл бӛле бастады. Әсірсе, онлайн-жүйесінде білім беруді қолдана 

отырып оқыту әдістемелерін жаңарту арқылы түрлі оқытудың жаңа 

технологияларын ойлап табуда. Осы тұрғыдан қарағанда қазіргі заманғы 

электронды оқыту жүйесінде білім беруді пайдалануда, география пәніне 

қатысты зерттеулердің жүргізілуі, әрі оның оқыту жүйесіне енгізілуі, қазіргі 

қазақстандық қоғамдағы жаңа сапада жаңғырта терең зерделеуді қажет ететін 

тың әрі ӛзекті мәселе екендігін кӛрсетеді. 

Зерттеудің өзектілігі. Еліміздің Президенті Қасым-Жомарт Тоқаев 

ағымдағы Жолдауында қолға алынған «Әлеуметтік жаңғырудың жаңа кезеңі» 

– білім беру сапасын жақсарту, мұғалімдердің біліктілігіне, оқулықтардың 

сапасына, заман талабына сай инфрақұрылым мен материалдық қорға 

байланысты мәселелерді шешу, сонымен қатар Қазақстан Республикасы 

«Білім туралы» заңының 11-бабында «Оқытудың жаңа технологияларын, 

оның ішінде кәсіптік білім беру бағдарламаларының қоғам мен еңбек 

нарығының ӛзгеріп отыратын қажеттеріне тез бейімделуіне ықпал ететін 

кредиттік, қашықтан оқыту, ақпараттық-коммуникациялық технологияларды 

енгізу және тиімді пайдалану», Елбасы Н.Ә. Назарбаевтың 2018 жылғы қазан 

айындағы Қазақстан халқына кезекті Жолдауындағы «Оқыту әдістемелерін 

жаңғырту және ӛңірлік мектеп орталықтарын құра отырып, білім берудің 

онлайн-жүйелерін белсене дамыту» жайында, Қазақстан-2050» 

стратегиясындағы ұстанымдарымен, іске асыруға арналған бағдарламалық 

мақалаларындағы міндеттермен тікелей байланысты. Ӛйткені дәстүрлі 

педагогикалық, әдістемелік және дидактикалық жүйелерге қарағанда 



оқытудың жаңа технологияларын пайдалану – ғылыми зерттеудің 

құндылығын арттырып тұрғандығын байқатады. Себебі қазіргі таңда 

әлемдегі дамыған, ӛркениетті елдердің кӛпшілігі география пәнін оқытудың 

жаңа технологияларын ақпараттық-коммуникациялық технологиялардың 

негізінде іске асыруда. 

Қазіргі география және педагогика ғылымдарының тоғысуы нәтижесінде 

география пәнін зерттеу, педагогикалық, әдістемелік және дидактикалық 

жүйелер мәселелерін зерттеу, ақпараттық-коммуникациялық технологиялар, 

электрондық байланыс, ақпарат алмасу мен интернет құрылымын талдау, 

электрондық пошта, телеконференция және Online сабақтарының 

мәселелерін география ғылымдар тұрғысында зерттеу, ақпараттық-

коммуникациялық технологияларды география пәні бағытындағы 

міндеттерін шешу, география пәнін оқытудың жаңа технологияларын 

талдауға байланысты ғылыми еңбектерге кешенді түрде зерттеу жүргізілгені 

белгілі. 

Соңғы уақытта мемлекеттік бағдарламалардың сандық технологияға, 

жоғары ақпараттық технологияларға, оқытудың жаңа әдістеріне, сонымен 

қатар электронды оқыту құралына бағыт алуы тұрғысынан аталмыш 

зерттеудің құндылығы арта түседі.  

Қарастырылып отырған мәселенің осындай ӛзектілігі зерттеу 

тақырыбымызды «Географияны оқытуда ақпараттық-коммуникациялық 

технологияларды қолданудың теориялық және әдістемелік негіздері»  деп 

таңдап алуымызға негіз болды. 

Тақырыптың зерттелу деңгейі. Ғылыми-зерттеу жұмысына білім 

берудің педагогикалық мүмкіндіктері мен дидактикалық мәселелері, сондай-

ақ ақпараттық технологияларды оқу үдерісінде пайдалану туралы Халықова 

К.З., Таубаева Ш.Т., Жанпейісова М.М., Мынбаева А.К., Мейірманқұлова Т., 

Шрайманова Г.С., Нұргалиева Г.Қ., Тәжіғұлова Г.О., Кеңесбаев С.М., 

Ғалымжанова М.А., Досжанов Б.А., Садыбекова Ж., Аюбаева Т., Айтбаева 

А.Б., Батешов Е.А., Әбілқасымова Г., Бейсенова Ә.С., Кларин М.В., Гейн 

А.Г., Петров К.В., Анатова Н.Я., Егоров В.В., Роберт И.В., Яковлев А.И., 

Насс О.В., Полат Е.С., Филатова Н.Б., Чакликова А.Т., Беспалько В.П., 

Кукушкин В.С., Захарова И.Г., Новиков С.П., Полат Е.С., Баранов А.С., 

Таможняя Е.А., Селевко Г.К., Гиркин И.В., Волков И.П., Клейман Т.М., 

Летягин А.А., Роберт И.В., Полат Е.С., Смирнов В. және т.б. ғалымдардың 

зерттеулері негіз болды. 

Ақпараттық-коммуникациялық технологиялардың кӛмегімен білім 

алушылардың танымдық іс-әрекетін, белсенділігін арттыру, зерт-

теу қызметін дамыту мен пайдалану, ақпараттық мәдениетті қалыптастыру 

мәселелерін зерттеуде  Қараев Ж.А., Жүсіпбалиева Д.М., Даумов Н.Ғ., Барсай 

Б.Т., Кубентаева С.Н., Абыканова Б.Т., Казимова Д.А., Әбішева Л.П., 

Беркімбаев К.М. және т.б. жетекші педагог ғалымдардың  еңбектерінің 

маңызы зор болып табылады.  

Сонымен қатар, ақпараттық үлгіні қалыптастыру, әдістемелік жүйе  мен 

білім алушылардың білімдерін бақылау әдістемелері мен ақпараттық 



технологияны пайдалану арқылы студенттер мен білім алушылардың 

танымдық белсенділігін арттыру мәселелері Бидайбеков Е.Ы., Құрманалина 

Ш.X., Балықбаев Т.О., Сағымбаева А.Е., Кобдикова Ж.У., Кӛшімбетова С., 

Мұхамбетжанова С.Т., Довенко Д.В., Баринова И.И. және т.б. еңбектерінде 

зерттелген. 

Географияны оқыту үдерісінде инновациялық технологияларды 

пайдалану арқылы білім алушылардың танымдық белсенділігін арттыру 

географиялық білім сапасын арттырудың алғы шарттарының бірі 

К.Д.Каймулдинова, Е.А.Таможняя және  т.б. ғалымдардың еңбектерінде 

қарастырылған. 

Ғалымдардың еңбектерінде білімді ақпараттандыру жағдайында 

оқытуда ақпараттық технологияларды пайдаланудың педагогикалық 

мәселелеріне, білім беру жүйесін ақпараттандыру арқылы білім 

алушылардың ақпараттық мәдениетін арттыруға, электрондық оқыту 

құралдары, құрастырудың әдіснамалық және технологиялық мәселелеріне 

жан-жақты талдау жасалған. Осы ғылыми-зерттеулер ақпараттық-

комуникациялық технологияларды қолдана отырып оқытудың кӛрнекілігін 

арттыруға, білім алушылардың оқу әрекеттерін ынталандыру арқылы 

олардың белсенділігін дамытуға, ақпараттық мәдениеттілігін қалыптастыруға 

қатысты ӛзекті мәселелерді шешуге жағдай жасай отырып, дамытуға 

айтарлықтай үлес қосты. Дегенмен де, география пәнін оқытуда ақпараттық-

коммуникациялық технологияларды қолданудың теориялық және әдістемелік 

негіздері зерттелмегендігін айтып ӛткен жӛн. 

Зерттеудің мақсаты: география пәнін оқыту үдерісінде ақпараттық-

коммуникациялық технологияларды қолдануды теориялық тұрғыдан 

негіздеу, әдiстeмeлік жүйесін жасау жәнe оның тиімділігін экспeримeнт 

жүзiндe дәлелдеу. 

Зерттеу нысаны: жалпы орта мектепте ақпараттық-коммуникациялық 

технологияларды қолдану тұрғысынан география пәнін оқыту үдерісі.  

Зерттеу пәні: география пәнін оқыту үдерісінде ақпараттық- 

коммуникациялық технологияларды қолдану.     

Зерттеудің ғылыми болжамы: eгep, оқыту үдерісінде ақпараттық-

коммуникациялық технологияларды пайдалану  теориялық тұрғыда 

негізделіп, оны географияда оқытудың әдiстeмeлік жүйесі жасалып, 

тәжірибеге ендірілсе, онда білім алушылардың инновациялық ортамен 

үйлесімді қатынас жасауда әлеуметтік іс-әрекетті тиімді орындай алатын, 

ақпараттық сауатты әрі мәдениетті тұлға қалыптасады, ӛйткені ақпараттық-

коммуникациялық біліктер жаратылыстану пәндеріне тән метабіліктер 

ретінде білім алушылардың тұлғалық құзыреттерінің құрамдас бӛлігі болып 

табылады. 

Зерттеудің міндеттері: 

- география пәнін оқыту үдерісінде ақпараттық-коммуникациялық 

технологияларды қолданудың әдістемелік жүйесін ұсыну; 

- ақпараттық-коммуникациялық технологияларды география пәнін 

оқыту үдерісінде қолданудың құрылымдық-мазмұндық үлгісін жасау; 



- білім алушылардың білімдерін тексеріп, бағалауға мүмкіндік беретін 

«Macromedia Flаsh»,  «3ds max», «Delphi» компьютерлік бағдарламаларына 

негізделген электронды оқыту құралын әзірлеу. 

Зерттеу жұмысының әдіснамалық және теориялық негіздері: 

философияның таным теориясы негізіндегі «адам-қоғам-техника» жүйесінің 

бірлігі, олардың ӛзара байланысы туралы іргелі қағидалар, іс-әрекет 

теориясы, тұлға теориясы, білім беру мазмұны теориясы; құзыреттілік, іс-

әрекеттік, тұлғалық, мәдениет, танымдық, жүйелілік, тұтастық, ақпараттық, 

әдіснамалық тұғырлар мен ұстанымдардан тұрады. 

Зерттеу жұмысының дереккөздері: зерттеу мәселесі бойынша 

географиялық, философиялық, педагогикалық, психологиялық еңбектер. 

Қазақстан Республикасының нормативтік құжаттары (заңдар, жолдаулар, 

қаулылар, бағдарламалар, тұжырымдамалар, т.б.). Білім және ғылым 

министрлігінің оқу үдерісіне байланысты ұсынылған құжаттары (жалпыға 

міндетті білім берудің мемлекеттік стандарттары, кешенді бағдарламалары, 

оқулықтар мен оқу-әдістемелік құралдар, электрондық оқу құралдары), 

педагогиканың ғылыми жетістіктері мен озық тәжірибелері, ізденушінің жеке 

іс-тәжірибелері. 

Диссертациялық зерттеуде қолданылған әдіс-тәсілдер: теориялық 

әдістердің ішінде зерттеудің ӛзектілігіне сәйкес философиялық, әдіснамалық, 

психологиялық және ғылыми-техникалық әдебиеттерге талдау; жеке 

әдістердің ішінде жүйелеу, салыстырмалы талдау, жинақтау, абстракциялау, 

білім беру, үлгілеу, білім беру туралы директивтік нормативтік, 

бағдарламалық-әдістемелік құжаттарды талдау, салыстыру, педагогикалық 

тәжірибелерді тарату.  

Эмпирикалық зерттеу әдістерінің ішінде педагогикалық экспериментті 

айғақтап қалыптастыруға мүмкіндік беретін бақылау, тестілеу, сауалнама 

жүргізу, пікір алысу, білім алушылар жұмысының нәтижелерін талдау, 

ақпараттық технологиялар негізінде географияны оқытуға арналған 

бағдарламалық оқыту құралдарын пайдалану, эксперименттік деректерді 

статистикалық ӛңдеу және тағы да басқа әдістер қолданылды. 

Зерттеудің ғылыми жаңалығы  

- география пәнін оқыту үдерісінде ақпараттық-коммуникациялық 

технологияларды қолданудың әдістемелік жүйесі ұсынылды; 

- ақпараттық-коммуникациялық технологияларды география пәнін 

оқыту үдерісінде қолданудың құрылымдық-мазмұндық үлгісі жасалды; 

- білім алушылардың білімдерін тексеріп, бағалауға мүмкіндік беретін 

«Macromedia Flаsh»,  «3ds max», «Delphi» компьютерлік бағдарламаларына 

негізделген электронды оқыту құралы дайындалды. 

Жұмыстың теориялық маңыздылығы: білім беруді цифрландыру 

жағдайында оқыту үдерісінде ақпараттық-коммуникациялық 

технологияларды пайдалану мәселелеріне теориялық тұрғыда талдау 

жасалып,  ақпараттық-коммуникациялық құзыреттердің теориялық, 

практикалық және аксиологиялық компоненттері, деңгейлері және олардың 

қалыптасуының ӛлшемдері анықталды.   



Жұмыстың практикалық құндылығы: мектептегі география пәнінің 

жаңартылған мазмұнына сәйкес ақпараттық-коммуникациялық 

технологияларды қолданудың әдістемелік жүйесі дайындалды. Зерттеу 

жұмысының нәтижелерін жалпы білім беретін мектептерде, орта және 

жоғары кәсіптік білім беру мекемелерінде, педагог кадрларды даярлау және 

олардың біліктілігін арттыру жүйесінде кеңінен пайдалануға болады.  

Зерттеу нәтижелерінің дәлелділігі мен негізділігі: диссертацияның 

теориялық, ғылыми әдістемелік міндеттеріне сай орындалуымен, зерттеу 

мазмұнының ғылыми ақпаратқа сәйкестілігімен, зерттеу пәніне сай тиімді 

әдіс-тәсілдерді пайдалануымен, тәжірибелік эксперимент жұмысының 

жоспарлылығымен, алынған нәтижелердің нақтылығымен және тиімділігімен 

қамтамасыз етілді. 

Қорғауға ұсынылатын негізгі қағидалар 

- географиясын оқыту үрдісіне  ақпараттық-коммуникациялық 

технологияларды қолданудың теориялық-әдістемелік  аспектлері; 

- ақпараттық-коммуникациялық технологияларды мектеп география-

сында қолданудың әдістемелік жүйесі бір-бірімен ӛзара байланысқан іс-

әрекеттік, мазмұндық,  ұйымдастыру-техникалық, нәтижелік, бағалау  

компоненттерінен  тұратын біртұтас кешенді қамтиды; 

- ақпараттық-коммуникациялық технологияларды география пәнін 

оқыту үдерісіндегі әдістемесінің тиiмдiлiгiн экcпepимeнт жүзiндe 

дәлелдерінің қорытындысы мен нәтижелері қорғауға ұсынылатын 

қағидаларын дұрыстығын растайды. 

Диссертациялық зерттеудің базасы. Эксперимент жұмысы Алматы 

қаласының №33 мектеп-лицейі мен №19 орта мектепте және Алматы облысы 

Жамбыл ауданы, Қызыләскер ауылындағы Ә. Мәмиев атындағы орта 

мектепте  ұйымдастырылды.  

Зерттеу жұмысы нәтижелерінің сыннан өтуі. Зерттеу жұмысында 

қамтылған негізгі мәселелер мен зерттеу нәтижелері Астана, Алматы, 

шетелдік Чикаго (АҚШ), Мәскеу (Ресей) қалаларында ӛткен халықаралық 

конференцияларда (2016-2018), сонымен қатар, Қазақстан Республикасының 

Білім және ғылым саласындағы бақылау комитеті ұсынған «Қазақстанның 

ғылымы мен ӛмірі» (2017), «Педагогикалық Ғылымдар Академиясы» (2018), 

«Абай атындағы ҚазҰПУ Хабаршысы. Физика-математикалық ғылымдары 

сериясы» (2018) басылымдарында жарияланды.  
Зерттеу жұмысының талқыланылуы мен мақұлдануы. Зерттеу 

жұмысының негізгі ғылыми нәтижелері мен қорытындылары отандық және 

шетелдік басылымдар мен халықаралық ғылыми-теориялық және 

тәжірибелік конференцияларда, барлығы 16 ғылыми мақалада жарияланды, 

оның ішінде Қазақстан Республикасының Білім және ғылым саласын 

бақылау комитеті тізіміндегі басылымдарда – 3, халықаралық 

конференцияларда – 12 (шетелдік – 8), Scopus базасына кіретін журналдарда 

– 1 мақала. 



Диссертациялық жұмыстың құрылымы. Диссертациялық жұмыс 

кіріспеден, 2 бӛлімнен, қорытынды мен пайдаланылған әдебиеттер тізімінен 

және қосымшалардан тұрады. 

 


